
1.

1.1

1.2

1.3

1.4

1.5

TUJUAN POLISI

Majlis Perbandaran Pengerang (MP Pengerang) berperanan sebagai Pihak
Berkuasa Tempatan yang bertanggungjawab mempunyai polisi untuk
memastikan tadbir urus dapat dilaksanakan dengan cekap dan efisien tanpa

rasuah.

Polisi ini memerlukan setiap anggota pekerja untuk mengelakkan rasuah
dalam semua aktiviti tadbir urus yang dijalankan. la merupakan satu rujukan

dan petunjuk bahawa aktiviti rasuah bukan perkara yang betul untuk dilakukan.

Polisi ini memberi petunjuk yang jelas kepada semua lapisan anggota pekerja
MP Pengerang yang terdiri daripada Kumpulan Pengurusan Tertinggi,
Kumpulan Pengurusan dan Profesional dan Kumpulan Sokongan untuk

mengelakkan aktiviti rasuah dan penyogokan.

dengan MP Pengerang seperti kontraktor, pembekal, pelanggan, pihak

berkepentingan dan sebagainya.

Setiap dari kami mesti bertindak untuk mencegah rasuah daripada menjadi
sebahagian daripada budaya dan amalan kami dalam semua bentuk transaksi
yang terlibat dengan MP Pengerang. Ini termasuk pematuhan dengan semua
undang-undang dalam dan luar negara yang melarang bayaran tidak wajar,
hadiah dan dorongan dalam apa juga bentuk dan diterima daripada sebarang
individu, termasuk pegawai-pegawai di sektor swasta atau awam, pelanggan

dan pembekal.

APLIKASI DAN SKOP

Polisi ini terpakai kepada MP Pengerang termasuk semua anggota pekerja tanpa

kecuali dan pihak lain yang berkaitan dengan MP Pengerang seperti kontraktor,

pembekal, pelanggan, perunding, pihak yang menyediakan perkhidmatan profesional

dan pihak ketiga yang menyediakan perkhidmatan atau produk kepada MP

Pengerang.

3.

3.1

3.2

SYARAT-SYARAT POLISI

Jangan ‘beli’ Projek.

MP Pengerang melarang keras sebarang bayaran rasuah atau sogokan
kepada sesiapa sahaja untuk memperoleh atau mengekalkan perniagaan. MP
Pengerang percaya bahawa setiap pihak perlu bersaing untuk perniagaan
berasaskan kepada kualiti dan nilai produk dan perkhidmatannya serta ia tidak
membenarkan ‘pembayaran’ untuk perniagaan.

Memberi atau menerima hadiah, temasuk makanan dan hiburan boleh
menghadirkan potensi untuk merasuah dan kelihatan seperti anda cuba untuk

membeli perniagaan seseorang.

Secara umumnya, cenderamata, hiburan dan hospitaliti boleh diterima jika
munasabah, berkadar dan dibuat secara jujur dan mematuhi Polisi Tiada

Hadiah dan Keraian MP Pengerang.

Tiada Penyogokan

Rasuah atau sogokan adalah sesuatu yang bernilai yang diberikan dalam
usaha untuk mempengaruhi tindakan atau keputusan individu atau untuk
mendapatkan atau mengekalkan kelebihan perniagaan. Tiada sesiapa yang
berkaitan dengan MP Pengerang akan menawarkan, membayar, berjanji untuk
membayar atau memberi kuasa pembayaran atau penghantaran wang, hadiah
atau apa-apa yang bernilai kepada kerajaan atau pegawai awam atau
sebarang pekerja entiti milik negara atau negeri terkawal atau sebarang entiti
komersial:

i.  Untuk mempengaruhi sebarang tindakan atau keputusan.

i. Untuk mendorong seorang pekerja atau pegawai menggunakan

pengaruhnya untuk menjejaskan sebarang tindakan atau keputusan.

iii.  Untuk mendapatkan sebarang kelebihan bagi membantu MP Pengerang

dalam perolehan atau pengekalan perniagaan.

‘tiada sesiapa yang berkaitan dengan MP Pengerang” dalam konteks ini

bermaksud anggota pekerja, kontraktor, pembekal, pelanggan, perunding,

3.3

pihak yang menyediakan perkhidmtan profesional dan pihak ketiga yang

menyediakan perkhidmatan atau produk kepada MP Pengerang.

Peruntukan Perakaunan

Vi.

MP Pengerang melarang pemalsuan dokumen dan rekod dan membuat
sebarang kenyataan palsu atau mengelirukan atau pembuangan fakta
bahan kepada akauntan atau juruaudit berkaitan dengan pemfailan yang

diperlukan.

Polisi ini memerlukan MP Pengerang menjalankan dan mengekalkan
kawalan perakaunan dalaman menurut prinsip perakaunan yang wajar.
Semua pembayaran hendaklah direkod secara teratur dan tepat didalam
sistem dan secara bertulis. Semua kemasukan hendaklah termasuk
keterangan munasabah supaya rekod perakaunan menggambarkan

transaksi.

Secara minimum, semua transaksi kewangan hendaklah dijalankan
hanya dengan kelulusan pihak Pengurusan Tertinggi, direkodkan,
berdasarkan prinsip perakaunan yang diterima secara am dan diaudit
secara berkala bagi menemui dan memperbetulkan mana-mana

perbezaan, kesalahan dan pembuangan fakta perakaunan.

MP Pengerang akan mengekalkan rekod yang lengkap serta tepat dan
kawalan kewangan dan perakaunan dalaman yang wajar. Tiada wang
atau aset MP Pengerang akan digunakan secara langsung atau tidak
langsung bagi sebarang tujuan yang menyalahi undang-undang, tidak

wajar atau tidak beretika.

MP Pengerang akan menyimpan dokumen, rekod, dan akaunnya secara
terperinci, tepat dan tiada sebarang pindaan tidak wajar sehinggakan ia

secara saksama menggambarkan semua urus niaga dan pelupusan aset.

Anggota pekerja mestilah mengikut piawaian, prinsip, undang-undang
dan amalan MP Pengerang yang berkaitan dengan perakaunan dan
laporan kewangan. Pekerja mestilah menyediakan semua laporan dan

rekod berkaitan tepat pada masanya. Semua urusan dengan pihak luar

mestilah memperoleh semua kelulusan yang sewajarnya daripada pihak

atasan yang bertanggungjawab.

vii.  Sebelum membayar atau membenarkan bayaran, anggota pekerja
mestilah mengesahkan bahawa tiada bahagian pembayaran itu dibuat
bagi sebarang maksud selain daripada yang lengkap dan tepat yang

diterangkan didalam rekod urusniaga.

viii.  Tiada akaun MP Pengerang yang tidak didedahkan atau tidak direkodkan

perlu ditubuhkan untuk sebarang tujuan.

ix.  Memasukkan maklumat palsu atau tiruan tidak boleh dilakukan dalam

rekod MP Pengerang untuk sebarang sebab.

x.  Dana peribadi tidak boleh digunakan untuk mencapai perkara yang telah

dilarang oleh polisi MP Pengerang.

xi.  MP Pengerang tidak akan bertolak ansur terhadap kemasukan palsu,
mengelirukan dan tidak tepat ke dalam sistem dan rekod MP Pengerang.
Anggota pekerja yang memalsukan rekod perakaunan akan dikenakan

tindakan undang-undang yang sewajarnya.

4, TANGGUNGJAWAB ANGGOTA PEKERJA

4.1

4.2

Semua anggota pekerja adalah diminta berwaspada terhadap sebarang aktiviti
sogokan dan rasuah dan melaporkan dengan segera sebarang pelanggaran

Polisi Anti Rasuah.

MP Pengerang menganggap semua laporan mempunyai potensi salah laku
yang serius. la akan disiasat dengan segera bagi mengetahui sama ada
berlaku sebarang pelanggaran Polisi Anti-Rasuah atau undang-undang, dan
akan mengambil langkah pemulihan selanjutnya. Jika sesiapa diminta untuk
menyertai penyiasatan, individu terbabit perlulah memberikan kerjasama
dengan sepenuhnya. Laporan jujur seorang anggota pekerja atau penyertaan
dalam penyiasatan tidak boleh dijadikan sebagai satu asas untuk sebarang

tindakan pekerjaan yang tidak baik.

4.3 Semua anggota pekerja juga diminta untuk:

Menghadiri sesi latihan berkaitan dengan Polisi Anti-Rasuah dan

penggunaannya.

Mengambil langka-langkah sewajarnya bagi memastikan mana-mana
pihak yang berkaitan dengan MP Pengerang secara langsung dan tidak
langsung memahami prinsip dan kepentingan organisasi terhadap Polisi

Anti-Rasuah ini.

Mengekalkan rekod secara teratur, tepat dan lengkap tentang semua

perbelanjaan dana organisasi.

. Memahami dan menghormati polisi pihak yang berkaitan dengan MP

Pengerang dalam menjalankan urusan harian.

TINDAKAN TATATERTIB DAN UNDANG-UNDANG

Sebarang pelanggaran terhadap Polisi Anti- Rasuah ini, termasuk perlakuan rasuah,

cubaan memberi atau menerima suapan, kegagalan melaporkan perlakuan rasuah,

atau pelanggaran terhadap mana-mana prosedur antirasuah akan dikenakan tindakan

tatatertib dan / atau tindakan undang-undang mengikut peruntukan yang ditetapkan di
bawah Akta Suruhanjaya Pencegahan Rasuah Malaysia 2009 (Akta 694):

i. Seksyen 16 — Kesalahan meminta atau menerima suapan;

i. Seksyen 17 — Kesalahan memberi atau menerima suapan oleh ejen;

ii. Seksyen 18 — Kesalahan membuat tuntutan palsu atau mengelirukan;

iv.  Seksyen 23 — Kesalahan menggunakan jawatan atau kedudukan untuk

Hukuman:

mendapatkan suapan

Jika disabitkan kesalahan, individu terbabit boleh dikenakan hukuman penjara

sehingga (20) tahun, serta denda tidak kurang daripada lima (5) kali ganda nilai

suapan atau RM10,000, mengikut mana-mana yang lebih tinggi.




